БНСУ-ЫН ГАДААД ХЭРГИЙН САЙД АСАН ПАК ЖИН-ИЙН НАМТАР

Төрсөн огноо: 	

1956 оны 9 дүгээр сарын 16-ны өдөр Сөүл хотод төрсөн. 

Боловсрол: 		

1974-1980	БНСУ-ын Сөүлийн Үндэсний Их сургуулийг эрх зүйч мэргэжлээр бакалавр, магистрын зэрэгтэй төгссөн
1983-1985	АНУ-ын Харвардын Их сургуулийг Төрийн захиргаа, удирдлагын магистрын зэрэгтэй төгссөн
1989-1990	ИБУИНХУ-ын  Лондон хотын Кингс Коллежийн зочин аспирант
1985-1993	ИБУИНХУ-ын Оксфорд Их сургуулийн Улс төрийн шинжлэх ухааны доктор

Ажилласан байдал:

1977-1978	БНСУ-ын Гадаад хэргийн яаманд ажилд орсон
1990-1993	ИБУИНХУ-ын Нью Касл Их сургуулийн Улс төр судлалын тэнхимийн туслах профессор
1993-1998	БНСУ-ын Ерөнхийлөгчийн Тамгын газрын олон нийттэй харилцах асуудал эрхэлсэн нарийн бичгийн дарга, БНСУ-ын Ерөнхийлөгчийн Тамгын газрын улс төр, төлөвлөлт хариуцсан нарийн бичгийн дарга
2002-2012	БНСУ-ын 16, 17, 18 дахь удаагийн Үндэсний Ассамблейн гишүүн 
2008-2010	БНСУ-ын Үндэсний Ассамблейн Гадаад харилцаа, нэгдлийн Байнгын хорооны дарга
2013~	Азийн ирээдүй судалгааны хүрээлэнгийн дарга
2006-2017	БНСУ, ИБУИНХУ-ын нийгэмлэгийн Ерөнхийлөгч
2017~	БНСУ, АНУ-ын нийгэмлэгийн Ерөнхийлөгч
2020~2024 	БНСУ-ын 21 дэх удаагийн Үндэсний Ассамблейн гишүүн
2022-2024 	БНСУ-ын Гадаад хэргийн сайд 
2024~          Шинжлэх ухаан, технологийн ахисан түвшний сургуульд зочин 
профессор

Гэр бүлийн байдал: Эхнэр, хүү, охин

БНСУ-ын Гадаад хэргийн сайд Пак Жин нь Харвард, Оксфордын их сургуулийг тус тус дүүргэсэн. Ерөнхийлөгч Ким Ён Сам-ын засаг захиргааны үед “Хөх Ордон”-ы олон нийт, улс төрийн асуудал эрхэлсэн нарийн бичгийн даргаар ажиллаж байсан. Ерөнхийлөгч Ким Ён Сам-ын англи хэлний орчуулгын ажлыг 5 жил хийж гүйцэтгэсэн. Тэрээр Нью-Йорк хотод өмгөөллийн үйл ажиллагаа явуулах эрхтэй. Сөүл хотын гол тойрог болох Жонно дүүргээс 3 удаа Үндэсний Ассамблейд сонгогдсон. 

БНСУ-ын Үндэсний Ассамблейн Гадаад харилцаа, нэгдлийн Байнгын хорооны даргаар ажиллаж байх үеэр манай улсад айлчилж, Хөгжлийн албан ёсны тусламжаар хэрэгжиж буй төсөл, хөтөлбөрийн хэрэгжилттэй танилцаж байсан.  

Тэрээр Монгол Улсад элэгтэй, найрсаг дотно ханддаг. БНСУ-ын Үндэсний Ассамблейн Гадаад харилцаа, нэгдлийн Байнгын хорооны даргын хувиар 2009 оны 8 дугаар сард Монгол Улсад айлчилж, тухайн үеийн МАН-ын Ерөнхий нарийн бичгийн дарга У.Хүрэлсүхтэй уулзаж байсан. У.Хүрэлсүхийг Монгол Улсын Ерөнхийлөгчөөр сонгогдоход баяр хүргэж, захидал ирүүлсэн. Монгол Улсад зочилж, хорхог идэж, од харж байсан тухайгаа дурсан ярих дуртай. Мөн Хөвсгөлд аялах үеэр уулзсан хоёр монгол хүүхдэд бэлэг илгээж, санаа тавьж байсан. 

Пак Жин 2009 онд Монгол Улсын Ерөнхийлөгч Ц.Элбэгдорж, Улсын Их Хурлын дарга Д.Дэмбэрэл, УИХ-ын Аюулгүй байдал, Гадаад бодлогын байнгын хорооны дарга З.Энхболд нартай тус тус уулзаж, бүс нутаг, Солонгосын хойгийн асуудлаар санал солилцож байсан. 

Тэрээр 2022 оны 08 дугаар сард Гадаад хэргийн сайдын хувиар 8 жилийн дараа Монгол Улсад айлчилж, Ерөнхийлөгч У.Хүрэлсүх, УИХ-ын дарга Г.Занданшатар, Ерөнхий сайд Л.Оюун-Эрдэнэ нарт тус тус бараалхаж байсан. Айлчлалын үеэр “Газрын ховор металлын хамтарсан төв” байгуулах асуудлыг дэвшүүлсэн нь бодит ажил хэрэг болж, 2025 оны 12 дугаар сард нээлтээ хийсэн.  Энэхүү төв нь газрын ховор металлыг баяжуулах, ангилах, боловсруулах хүчин чадал бүхий орчин үеийн тоног төхөөрөмжтэй бөгөөд нэмүү өртөг шингэсэн чухал ашигт малтмалын бүтээгдэхүүнийг экспортод гаргах давуу талыг бий болгосон.  

